
   
  INATSISARTUNI 

1 
 

 Partii Inuit 

Randi Broberg 

UPA 2014/37& 104 

                                                       8.5.2014 

 

 

Qaanaami, Illoqqortoormiuni, Taasilami taakkualu nunaqarfiini nannunik aarrinik 

qilalukkanillu piniarnerup killilersorneqarunnaarsinnaanera, nunatta nunanik allanik 

isumaqatigiissutaasa pisussaaffiliinerisa iluani, periarfissaanersoq misissoqqullugu 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut.                           

(Inatsisartunut ilaasortaq Lars Mathæussen, Siumut) 

Aammalu  

Kitaani ukiukkut aaffanniartarnerup januarip 15.-iat aallarnerfigalugu martsip 15.-

iatilanngulluguingerlanneqartartussanngorluguNaalakkersuisut Aavernik illersuineq 

piniarnerlu pillugit Namminersornerullutik Oqartussat nalunaarutaat nr. 20, 27. 

oktober 2006-imeersoq-pallanngortinneqarnissaannikpeqquneqarnissaannik Inatsisartut 

aalajangiiffigisassaattut siunnersuut.                           

(Inatsisartunut ilaasortaq Nikolaj Jeremiassen, Siumut) 

 

Eqqaamaneqassaaq Partii Inuit qineqqusaarnermi avataaneersut isumaliortaasiat aammalu 

aqutsiniutiginnittarnernut pissusilersuutit atortagaat sakkortuumik isornartorsiorlugillu 

tikkuartorsimavagut, maannamullu tikkuartortarlugit. 

Matumanilu isertuunnagu oqaatigissavarput nammineerluta pinngortitalerivitta 

nalilersuisarnera amerlasoorpassuartigut inuit piniartortatsinnik assut 

suusupaginnippalaartumik suleriaaseqartarnera malugisaratsigu, naak tamatigut 

suleqatigiittarnerit taamaanngikkaluartut, taamaattorli pisassiissutinik amerlassusiliisarneq 

aammalu piniagassat pillugit aaqqissuussineq assut qalliinnarsiortumik tunngaveqarluni 

tikkuussisoqartuarnera inuit piniarnermik inuusaaaseqartut 

uloriarnartorsiortinneqaraluttuinnarnerannik aqqutissiuussisuummat. 

Mannalu iluatsillugu Partii Inuit oqaatigisavarput pissusissamisoortutut isigigatsigu inuiaat 

kalaallit soqutigisaannut naapertuuttumik pinngortitaleriffik  suleriaaseqarnersoq 

nalilersussallugu. Ilami aamma aningaasarpassuarnik inuiaat kalaallit tamatumunnga 

akiliisarmata. 

Piniartortagummi ataqqinanngittumik atugassaqartittualersimavagut naalakkersuinikkut 

maleruutiinnartumik anngaaginnartumillu pissusilersortuarnitsigut inissisimatilersimagatsigik,  

 tamannalu nassuerutigiitigalugu illua tungaanut saatittariaqaripput Partii Inuinit 

kaammattuutigissavarput. 

Partii Inuit nuannaarutingaarput maanna Inatsisartut oqaluttarfianni inuit piniartortaasa 

ataqqinartumik aaqqissuussiffigineqarnissaat eqqartorneqarsinnaalermat. Tamanna 

tamakkiisumik tapersersussavarput aammalu oqaatigissavarput minnerpaannguamilluunniit 

piniartortatsinnut apeqqusiinertaqanngittumik ataqqinnittumilli tatiginnilluta 

aaqqissuussinissamik naalakkersuisut suliaqartinneqarnissaannut tapersiilluta 

kaammattueqataassangatta. 

Piniartut ulloq manna tikillugu inuit qangarsuaaniilli piniakkaminnik 

nugutsisimanngisaannarnerat innersuussutingalugu inatsisartunut ilaasortap Lars Matheussenip 

aammalu Nikolaj Jeremiassenip oqaluuserisassanngortitaannut tamakkiisumik Partii Inuiniit 

tapersiivugut. 


